
Fuss carezia ina scala,
e regurdientschas ils scalems,
ascendessan nus per prender
anavos Tei tier nus

Cumiau ed engraziament
En carezia ed engrazieivladad, stuein nus prender cumiau
da nies car

Giachen MartinArpagaus-Alig
G.Tin

25 da fevrer 1953 – 12 da schaner 2015

Nus vegnin a tener el adina en buna memoria.

En tgeua malencurada:
AnitaArpagaus-Alig, dunna
Onna MariaArpagaus-Sgier, mumma
Madalena e Leo Sohler-Arpagaus, sora e fam.
Ursula edAnton Derungs-Arpagaus, sora e fam.
ClaudiaArpagaus e Meinrad Petschen, sora
Imelda e MaurusArpagaus-Arpagaus, sora e fam.
Tarcisi e LaetitiaArpagaus-Tschalèr, frar e fam.
Onna Maria e Josef Mattle-Arpagaus, sora e fam.
Nesa e Gieri Darms-Arpagaus, sora e fam.
HerminaAlig-Casanova, sira

sco era en num dils auters parents ed amitgs

La sepultura ha liug, sonda, ils 17 da schaner allas 13.30 a Camuns.

In cordial engraziament:
– a tut tgi che ha tgirau el duront sia malsogna, en spezial a Gian e Maya Bundi ed al spital
da Glion

– a tut tgi che ha segidau e fatg dil bien ad el
– alla societad da musica Suraua

Adressa da malencurada:
AnitaArpagaus-Alig
Sutscheins 18
7113 Camuns

Presidenta cun in vischin privlus 
Tge maina la Lettonia a l’Europa?

DA GUIU SOBIELA-CAANITZ

� Per il public svizzer n’èsi betg uschè 
simpel da chapir l’organisaziun da 
l’Uniun europeica (UE). Las medias 
rapportan adina puspè dal Parlament 
europeic e da la Cumissiun europeica, 
ma ins perda svelt la survista, tant pli 
che noss pajais n’ha nagut da far cun 
l’elecziun da quels organs. Impurtant 
è er in terz che na vegn betg menziunà 
uschè bler: Il Cussegl da l’UE, savens 
numnà Cussegl dals ministers, è il prin
cipal organ da decisiun da l’UE e repre
schenta ses 28 commembers, mintgin 
dals quals numna in cusseglier u ina cus
segliera. Sia sedia è il «Consilium» a Bru
xelles/Brussel; en avrigl, zercladur ed oc
tober sa raduna’l a Luxemburg. Sia presi
denza mida mintga sis mais. Il 2014 era 
la Grezia presidenta enfin al 31 da zer
cladur, silsuenter è vegnida l’Italia. Ussa 
presidiescha la Lettonia, l’emprim da fa
nadur vegn il Luxemburg. Il 2016 ve
gnan ils Pajais bass e la Slovachia, il 2017 
la Malta ed il Reginam unì (GB), il 2018 
l’Estonia e la Bulgaria, il 2019 l’Austria e 
la Rumenia. Da Bumaun 2020 vegn la 
Finlanda, lura ston ins stabilir puspè il 
turnus. 

Commembra dapi 2004
«It is worth paying attention to Latvia»
(«I vala la paina da far cas da la Letto
nia»): Quai scriva «The Economist»
(Londra) dals 10 da schaner. Lez pajais
pitschen (bundant dus milliuns olmas)
fa part dapi schaner 2014 dal spazi da
l’euro «sco il commember il pli pauper:
Il 2013 muntavan las entradas medias
d’avdantas ed avdants var 7100 €, pia
bler pli pauc che la media dals stadis da
l’euro (25 400 €)» (1). L’UE s’interessa
cunzunt per las experientschas il pli sa
vens negativas da la Lettonia en buna
main trais tschientaners da dominaziun
sut il vischin imperial russ. La Lettonia
è puspè independenta dapi 1991; ella ha

ina riva da 531 km sper il Mar baltic, per
part visavi la Svezia, ed in cunfin da
1150 km cun la Bielorussia e 217 km
cun la Russia. «The Economist»: «La
Lettonia pudess sa confermar sco pli
positiva areguard la politica exteriura.
Da matg beneventa Rîga, la chapitala,
in inscunter suprem cun ils sis pajais da
la Partenanza orientala: Armenia, Aser
baigian, Bielorussia, Georgia, Moldova
ed Ucraina (…). Insaquants Europeans
sa stuffientan dals problems apparen
tamain infinits da lur vischins orientals
(…). Ma ils Lettons han fatg atras l’oc
cupaziun, il cumbat ed il salvament; da
londer lur profunda simpatia per quels
ch’èn restads ordadora [‘those left out
side’] (…). Quai pudess manar a libera
lisar ina part dals reglaments davart vi
sums. Minister da l’exteriur Edgars Rin
kêvics propona da far spiertas spezialas
a la Bielorussia, nua ch’el percorscha
flaivels indizis da lomiada tar la brutali
tad dominanta [‘thugocracy’] da presi
dent Lucaschenca.»

Ins tema per la lingua
Ma ils sis mais da presidenza en l’UE pu
dessan gidar la Lettonia er areguard sia po
litica da linguatgs. La Lettonia è lin
guisticamain isolada; mo en la Lituania li
mitrofa po in(a) Letton(a) communitgar
pli u main tgunsch. Per in uman d’autra
lingua n’èsi betg simpel da sa famigliarisar
cun la grammatica lettona. Il russ, discur
rì oz da var 142 milliuns umans, smana
tscha il letton dapi l’annexiun avant trais
tschientaners. L’URSS ha cartì da pudair
assimilar quel pugn plain Lettons. «Ins ha
stabilì tschientmillis Russ en las citads in
dustrialas, nua ch’i èn vegnids spert a fur
mar la maioritad da la populaziun (…).
Moscau sa fidava cunzunt dals lavurers
russ. La russificaziun pertutgava tut ils sec
turs da la societad. Il russ è vegnì linguatg
uffizial ed emprima lingua d’instrucziun
[da la Lettonia sovietica] (…). Resister
cunter lezza politica, e schizunt punctuar
l’atgna identitad, valeva sco ‘propaganda
antisovietica’ e muntava lungs chastis d’ar
rest en champs da lavur inumans lunsch

davent da la Lettonia» (2). Mo pli la me
sadad da la populaziun discurriva letton.
Co statti oz suenter passa dus decennis
d’independenza? «The Economist» rap
porta: «La terza part da la populaziun let
tona discurra russ sco emprima lingua. Tar
il punct culminant da la politica aventu
rusa russa en Ucraina faschev’ins quitads
en Lettonia ch’il proxim tric da Moscau
pudess esser da guegliar lezza considerabla
minoritad (…). Temas da tensiuns novas
tranter las cuminanzas linguisticas da Let
tonia (…) pudessan stimular ils funcziu
naris a schliar problems d’integraziun
ch’els ignoreschan memia savens.»

Umans senza naziunalitad
La Lettonia independenta n’ha anc betg
integrà tut ils Russ stabilids en il pajais
da l’URSS, ni lur descendents (v. La
Quotidiana dals 28 da matg 2014, p. 2).
Rîga «ha pretais ina natiralisaziun for
mala colliada cun premissas, cunzunt
cun la cumprova d’enconuschientschas
dal letton. Uschia è naschì il status spe
zial dals ‘navischins’(…), var 13% da la
populaziun totala, senza dretg d’eleger e
da vegnir elegids, exclus da tschertas
professiuns (…). Ils 27 da mars 2014 a
Genevra ha il Cussegl da las naziuns
unidas per ils dretgs umans crititgà la
Lettonia pervi da sias autas pretaisas lin
guisticas per la natiralisaziun e da sia di
scriminaziun da minoritads sin il mar
tgà da lavur» (3). Tiers datti anc savens
in foss religius: La cuminanza russofona
è il pli savens cristiana ortodoxa, entant
che la populaziun indigena è general
main protestanta u catolica. Ins vegn a
basegnar temp per integrar la minoritad
en la Lettonia democratica.

1. Eva Berié (ed.), Der neue Fischer Weltalma-
nach 2015. Frankfurt am Main (Fischer Ta-
schenbuch) 2014, ISBN 978-3-596-72015-6) 
p. 277, chavazzin «Lettland».
2. Klemens Ludwig, Lettland. Minca (C. H. Beck, 
ISBN 3 406 44 782 1) 2000, p. 57.
3. Eva Berié (sco nota 1), p. 278, chavazzin «Lett-
land».

La situaziun geografica da la Lettonia.

